
Kapittel 1. Innleiing 

§ 1-1.Formål 

Forskrifta skal ivareta elevanes rett til å gå på ein skule i nærmiljøet og sikre 
føreseielegheit og likebehandling ved tildeling av skuleplass i Kvinnherad kommune. 
Forskrifta skal også gi informasjon om skulanes opptaksområder og reglar om skulebyte 
innan kommunen.  

§ 1-2.Verkeområde 

Forskrifta gjeld for alle elevar i grunnskulepliktig alder som har bustadadresse i 
Kvinnherad kommune. 

Kapittel 2. Nærskule og skulekrins 

§ 2-1.Elevens nærskule 

Alle elevar har rett til å gå på en skule i nærmiljøet, jf. opplæringslova § 2-6. 

Elevens nærskule er som hovudregel den skulen som ligg geografisk nærmast elevens 
bustad. Etter en heilskapleg vurdering kan likevel ein annan skule enn den geografisk 
nærmaste reknast som elevens nærskule. I vurderinga kan det leggast vekt på 
terrengforhold og andre stadlege forhold, tilhøyrsle til nærmiljø, trafikk og 
tryggingsmessige forhold og om skulen er dokumentert full. Det kan også leggast vekt på 
om søsken går på same skule, og andre, særskilde subjektive forhold. 

§ 2-2.Skulekrinsar i Kvinnherad kommune 

Skulekrinsane viser til eit avgrensa geografisk opptaksområde for den einskilde skule. 
Kommunen fastset grensene for opptaksområda i eige kart, som reknast som ein del av 
denne forskrifta. For dei elevane som bur innafor krinsen sine grenser, vil skulen vere 
definert som eleven sin nærskule. 

Skulekrinsane er fastsett med utgangspunkt i den geografiske avstanden til skulen. 
Kommunen kan også ta omsyn til andre forhold som topografi, trafikktilhøve, kapasitet 
på skulen og nærmiljø, blant anna ved at det vert lagt vekt på at born frå same 
grend/bustadområde soknar til same skule. 

Kvinnherad kommune har skulekrinsar for følgjande grunnskular: 

Barneskular: 

Halsnøy, Sunde, Undarheim, Valen, Bringedalsbygda, Uskedalen, Omvikdalen, 
Malmanger og Åkra. 

Ungdomsskular: 

Husnes ungdomsskule  (Sunde, Undarheim, Valen og Bringedalsbygda) 

Rosendal ungdomsskule  (Uskedalen, Omvikdalen, Malmanger og Åkra) 

Øyatun ungdomsskule  (Halsnøy) 

Kombinert skule: 

Hatlestrand skule 

Gjetingsdalen og den delen av Ænes krins som ligg på Maurangsneset høyrer til Jondal 
krins. Vedtak om felles krinsgrense vart vedteke våren 2015. 
 
§ 2-3.Unntak frå fastsette skulekrinsar dersom skulen i krinsen er full 

Om kommunen må gjere unntak frå inndelinga i skulekrinsar fordi skulen i krinsen ikkje 
har ledig kapasitet, skal foreldra varslast på førehand. Varselet skal innehalde 
informasjon om at kommunen vil fatte enkeltvedtak om skuleplass på ein annan skule i 
nærmiljøet. Det skal bli gjeve høve til å uttale seg om kva skule ein føretrekk. 

Det må gjerast ei konkret vurdering av kva skule eleven har rett til å gå på. Det skal 
fattast enkeltvedtak etter forvaltningslova og det er høve til å klage på vedtaket. 

§ 2-4.Vedlikehald av skulekrinsgrensene og andre endringar i forskrifta 

Kommunen skal regelmessig foreta berekningar av forventa elevtal på den enkelte skule, 
både på kort og lang sikt, og løpande vurdere elevkapasiteten ved skulane. På bakgrunn 
av dette kan krinsgrensene bli justerte.  

Kapittel 3. Tildeling av skoleplass på nærskolen 

§ 3-1.Tildeling av skuleplass 

Det er ikkje fritt skuleval i Kvinnherad kommune. Elevar i grunnskulealder vert tildelt 
skuleplass på skulen i den skulekrins dei høyrer til ut frå folkeregistrert bustadadresse, 
så lenge skulen ikkje er dokumentert full. 

§ 3-2.Prioritering når ein skule er dokumentert full 

Dersom den geografisk nærmaste skulen er dokumentert full, og det ikkje er plass til alle 
elevane som har denne skulen som sin geografisk nærmaste skule, skal elevar med 
søsken på same skule prioriterast foran andre elevar. Deretter skjer prioriteringa ved ein 
heilskapsvurdering, der følgande forhold vil vere særleg relevante: 

- Avstand til den nærmaste og nest nærmaste skolen 

- Trafikkmessige forhold. 

For elevar som ikke får plass på den nærmaste skulen på grunn av 
kapasitetsbegrensningar, vil den nest nærmaste skulen reknast som elevens nærskule, 
og eleven får plass på den. 



§ 3-3.Tildeling av skuleplass 

Kommunen sender ut brev om tildeling av skuleplass i tråd med opplæringsloven § 2-
6 og dei opptaksområda som framgår av kartdelen i denne forskriften. 

§ 3-4.Skuletilhørigheit ved delt bustad 

For elevar som har delt bustad som ligg i forskjellige skulekrinsar i Kvinnherad 
kommune, vel foreldra kva av desse skulane eleven skal gå på. 

Dersom foreldra ikkje melder frå om kva av nærskulene dei ønskjer at eleven skal gå på, 
får eleven plass i den skulekrinsen der eleven har folkeregistrert adresse. 

§ 3-5.Tildeling av skoleplass ved flytting 

Ved flytting internt i kommunen, men ut av skulekrinsen, pliktar heimen å gi melding til 
skulen.  

Elevar som flytter til ei ny skulekrins, får tildelt skuleplass på sin nye nærskule når ny 
adresse er folkeregistrert, eller foreldra på annan måte kan dokumentere at eleven har 
flytta eller vil flytte innan kort tid. Kommunen tildeler plass ved elevens nærskule. 

Eleven kan etter søknad halde fram på tidlegare skule, men då fell retten til skyss vekk.  

Kapittel 4. Skuleplass på ein annan skule enn nærskulen 

§ 4-1.Søknad om skulebyte 

Det er opna for å søkje om inntak på annan skule enn nærskulen. Å få innvilga plass på 
annan skule enn nærskulen er ikkje ein individuell rett. Foreldre kan søkje om at ein elev 
får gå på skule utanfor skulekrinsen (nærskulen) jf. opplæringslova § 2-6 andre ledd. 

Skjema for søknad om skulebyte finn ein lenkje til på Kvinnherad kommune sine 
nettsider. Det er skuleeigar som handsamar søknadane og hentar inn uttale frå skulane. 

Ved handsaming av søknad om skulebyte skal det gjerast ei individuell skjønnsmessig 
vurdering. Kva som vil vere barnet sitt beste er eit grunnleggjande omsyn. Avgjerda er eit 
enkeltvedtak og det er Statsforvaltaren i Vestland som er klageinstans. 

§ 4-2.Kriterium for tildeling av plass på skule utafor skulekrinsen 

Før skuleeigar vurderer å innvilge søknad om skulebyte, må ein i samarbeid med rektor 
på mottakarskulen ta stilling til om skulen har ledig kapasitet. Skulen må på kvart trinn 
kunne ta i mot elevar som flyttar til skulekrinsen. Byte av skule kan innvilgast når skulen 
har ledig kapasitet og det ikkje medfører at andre elevar i skulekrinsen mister retten til å 
gå på skulen. 

Kvinnherad kommune har lagt til grunn at søknad om flytting til annan skule kan 
etterkomast når det føreligg spesielle grunnar, i hovudsak knytt til elevane sine tilhøve. 

https://lovdata.no/lov/2023-06-09-30/%C2%A72-6
https://lovdata.no/lov/2023-06-09-30/%C2%A72-6
https://lovdata.no/lov/2023-06-09-30/%C2%A72-6


Politiske utval for skule har ved ulike høve slutta seg til at sosiale tilhøve er grunnlag for å 
etterkoma ein søknad om flytting, og at Kvinnherad kommune skal ha ein liberal praksis. 
Det skal leggjast vekt på foreldra sine ønskje, sjølv om dette inneber at små skular kan 
verta tappa for elevar. 

Det er likevel sett som føresetnad at slike overføringar ikkje skal føra til auka kostnader 
for kommunen, som til dømes auka klassedeling eller kostnader med skuleskyss. 

§ 4-3.Skyss 

Elevane sin rett til skyss mellom heim og bustad er regulert i opplæringslova kap. 4. Rett 
til skuleskyss er knytt til skulen i nærmiljøet (nærskulen). 

Vert det innvilga plass på skule utafor skulekrinsen, vert det som hovudregel sett vilkår 
om at foreldre sjølve sørgjer for eventuell skuleskyss. Unntak er dersom skulebyte er 
naudsynt for å oppfylla eleven sin rett til opplæring. Då vil det vere kommunen sitt 
ansvar å oppfylle eleven sin eventuelle rett til skuleskyss.  

Dersom eleven har rett til gratis skuleskyss til nærskulen, og skulevegen til den nye 
skulen kvalifiserer til gratis skuleskyss etter opplæringslova § 4-1, har eleven rett til skyss 
tilsvarande skyss til nærskulen. Overskytande kostnader må dekkes av foreldra. 

Eventuell rett til skuleskyss vert vurdert som del av sakshandsaminga knytt til søknad 
om skulebyte. 

Kapittel 5. Diverse bestemmelsar 

§ 5-1.Bestemmelse om iverksetjing o.a. 

Forskrifta trer i kraft straks. Frå same tid blir forskrift om skulekrinsar i Kvinnherad av 
17.12.2015 oppheva. 

§ 5-2.Endringar i forskrifta 

Mindre justeringar av dei enkelte skulekrinsgrensene kan vedtakast av administrasjonen. 
Andre endringar i forskrifta blir vedtatt av kommunestyret. 

Føreslegne endringar i forskrifta skal sendast på høyring til skulane og skulanes 
rådsorgan. Høyring kan unnlatast dersom det er openbart unødvendig. Dette gjeld 
språklege endringar og justering av skulekrinsgrenser som openbart er feil og som ikkje 
blir følgt i praksis. 

 

https://lovdata.no/lov/2023-06-09-30/kap4
https://lovdata.no/lov/2023-06-09-30/%C2%A74-1


 



 


